
Pml.nr. 253/2024

NE EMER TE POPULLIT

GJYKATA SUPREME E KOSOVES - kolegji i pérbéré nga gjygtarét: Afrim Shala, kryetar
i kolegjit, Agim Maligi dhe Mejreme Memaj, anétaré, me bashképunétorin profesional Bujar
Balaj, procesmbajtés, né ¢éshtjen penale kundér té dénuarve: Xh. B. dhe B. T., pér shkak té
veprés penale veg e veg keqpérdorimi i pozités apo autoritetit zyrtar nga neni 422 par.1 té Kodit
Penal té€ Republikés sé Kosovés (KPRK), duke vendosur pérkitazi me kérkesat pér mbrojtje té
ligjshmérisé té paragitur nga mbrojtésit e té dénuarve kundér aktgjykimit té Gjykatés Themelore
né Prishtiné - Departamenti pér Krime t¢ Rénda PKR.nr.155/2022 té datés 30.09.2022 dhe
aktgjykimit té Gjykatés sé Apelit t¢ Kosovés - Departamenti pér Krime té Rénda
PAKR.Nr.729/2022 té datés 12.09.2023, né seancén e kolegjit té mbajtur mé 18 gershor 2024,

mori kété:

AKTGIJYKIM

Me miratimin e kérkesave pér mbrojtjen e ligjshmérisé té mbrojtésve té té dénuarve Xh. B.
dhe B. T., anulohet aktgjykimi i Gjykatés Themelore né Prishtiné - Departamenti pér Krime té
Rénda PKR.nr.155/2022 té datés 30.09.2022 dhe aktgjykimit té Gjykatés sé Apelit té Kosovés -
Departamenti pér Krime té Rénda PAKR.nr.729/2022 té datés 12.09.2023 dhe ¢éshtja i kthehet

gjykatés sé shkallés sé paré né rigjykim.

Arsyetim
Vendimi i Gjykatés Themelore

Gjykata Themelore né Prishtiné - Departamenti pér Krime té Rénda, me aktgjykimin
PKR.nr.155/2022 e datés 30.09.2022, té dénuarit Xh. B. dhe B. T. i ka shpallur fajtor pér shkak
té veprés penale kegpérdorimi i pozités apo autoritetit zyrtar nga neni 422 par.1 t¢ KPRK-sé, dhe
I ka gjykuar té dénuarin Xh. B. me dénim burgimi né kohézgjatje prej 2 (dy) vite, kurse té
dénuarit B. T. me dénim burgimi né kohézgjatje prej 3 (tri) vite. Té dénuarve u éshté shqiptuar
dénimi plotésues - ndalimi i ushtrimit té funksionit né administratén publike né kohézgjatje prej
nga 2 (dy) vite i cili dénim do té ekzekutohet pas mbajtjes sé dénimit me burgim nga ana e té
dénuarve, jané obliguar né pagesén né emér té paushallit gjygésor né shumé prej nga 200 €, si
dhe nga 50 € né fondin pér kompensimin e viktimave t& krimit. Kurse t€ démtuarés Ministrisé€ sé
Infrastrukturés jané obliguar né kompensimin e démit né ményré solidare né shumé prej
29.824,18 €.

Vendimi i Gjykatés sé Apelit té Kosovés

Gjykata e Apelit e Kosovés - Departamenti pér Krime té Rénda, me aktgjykimin
PAKR.Nr.729/2022 e datés 12.09.2023, pjesérisht ka aprovuar ankesén e mbrojtésve té té
dénuarit B. T. pérkitazi me vendimin pér dénim duke ndryshuar aktgjykimin e gjykatés sé
shkallés sé paré né até ményré gé té dénuarin B. T. pér veprén penale té shpallur fajtor e ka
gjykuar me dénim burgimi né kohézgjatje prej 2 (dy) vite, kurse ka refuzuar si té pabazuara
ankesat e Prokurorisé Themelore né Prishtiné dhe mbrojtésve té té dénuarve, kurse aktgjykimin

e gjykatés sé shkallés sé paré e ka vértetuar.

Kérkesa pér mbrojtjen e ligjshmérisé

Kundér kétyre aktgjykimeve kérkesé pér mbrojtje té ligjshmérisé kané paraqitur:

- mbrojtési i té dénuarit Xh. B., avokat Skender Musa nga P., pér shkak té shkeljeve
esenciale té dispozitave té procedurés penale dhe shkeljeve té ligjit penal, me propozim gé
Gjykata Supreme e Kosovés ta aprovojé si té bazuar kérkesén pér mbrojtje té ligjshmérisé, té

ndryshoj aktgjykimet e kundérshtuara dhe té dénuarin té e liroj nga akuza ose té anuloj

aktgjykimet e kundérshtuara dhe ¢éshtjen ta kthej né rigjykim né gjykatén e shkallés sé paré;

- mbrojtésit e té dénuarit B. T. avokatét Adem Vokshi dhe Florim Lata nga P., pér shkak té
shkeljeve esenciale té dispozitave té procedurés penale dhe shkeljes sé ligjit penal, me propozim
gé Gjykata Supreme e Kosovés ta aprovojé si té bazuar kérkesén pér mbrojtje té ligjshmérisé, té
ndryshoj aktgjykimet e kundérshtuara dhe té dénuarin ta liroj nga akuza apo té anuloj

aktgjykimet e kundérshtuara dhe ¢éshtjen ta kthej né rigjykim né gjykatén e shkallés sé paré.

Mendimi i Zyrés sé Kryeprokurorit té Shtetit

Zyra e Kryeprokurorit té Shtetit e Kosovés, me shkresén KMLP.11.nr.142/2024 e datés
26.04.2024, ka propozuar gé kérkesat e mbrojtésve té té dénuarve té refuzohen si té pabazuara.

Pretendimet e paragitura né kérkesa

Né kérkesé mbrojtési i té dénuarit Xh. B. thekson se aktgjykimet e kundérshtuara jané
pérfshiré me shkelje esenciale té dispozitave té procedurés penale té pércaktuara me dispozitén
e nenit 384 par.2, nénpar.2.1, 2.2 dhe 2.7 té KPP-sg, ngase gjykata e shkallés sé paré nuk ka
paragitur né ményré té garté dhe té ploté se cilat fakte dhe pér ¢faré arsye i konsideron té
vértetuara, pér mé tepér, edhe gjykata e shkallés sé dyté nuk ka paragitur né ményré té garté se
pse e konsideron té ligjshém aktgjykimin e gjykatés sé shkallés sé paré dhe nuk ka vlerésuar né
ményré té duhur, té garté dhe té kuptueshme pretendimet ankimore té paragitura. Theksohet se
aktgjykimet e kundérshtuara nuk kané arritur qé té arsyetojné ekzistimin e veprés penale dhe se
bazohen vetém né deklarimet e déshmitares V. R. dhe njékohésisht anashkalon né térési
deklarimet e déshmitaréve tjeré dhe até A. Zh., M. E., H. D. dhe H. M. dhe té cilét si anétaré té
komisionit pér vlerésimin e ofertave té tenderit pohojné faktin se nuk kané pasur kurrfaré ndikimi
pér vilerésimin e ofertave dhe aq mé pak presion apo ndérhyrje nga ana e té dénuarit. Nga kjo
rrjedh se aktgjykimet mbéshteten vetém né déshminé e déshmitares V. R. e cila e inkriminon té
dénuarin, kurse njékohésisht deklarimet e déshmitaréve A. Zh., M. E., H. D. dhe H. M. jo vetém
gé nuk trajtohen por nuk merren fare parasysh.

Theksohet se edhe gjykata e shkallés sé dyté ka vepruar né ményré té njejté duke vlerésuar
se ka pasur prova té mjaftueshme me té cilat éshté vértetuar fajésia e té dénuarit, por se nuk
sgarohen mé tutje se mbi cilat prova éshté vértetuar fajésia e té dénuarit, pos déshmisé sé
déshmitares V. R. pasi gé prova tjera nuk ka pasur dhe né kundérshtim me té gjitha provat

materiale té administruara. Kurse fakti se ka pasur njé shénim né librin e protokolit t¢ MI, kjo uk

e vérteton fajésiné e té dénuarit pasi qé i njéjti ka pasur detyrén e sekretarit té pérgjithshém né
kété ministri dhe nuk ka gené detyré e tij mbajtja e librit té protokolit, por kjo ka gené detyré e
arkivistes dhe e cila do té duhej gé té raportonte tek drejtori i administratés né kuadér té

ministrisé.

Né vijim té kérkesés pretendohet pér faktin se as prokuroria e as gjykata nuk kané pépiluar
ekspertizé financiare apo ekspertizé nga fusha e prokurimit me géllim té vértetimit té gjendjes
faktike dhe pérkundér qé mbrojtja ka propozuar ekspertizé té késaj 1émie kjo éshté refuzuar nga
ana e gjykatés pasi qé ekspertiza do té shérbente né vértetimin e drejté dhe real té gjendjes, aq
mé tepér gé i dénuari éshté shpallur fajtor pér veprén penale ku theksohet se operatorit ekonomik
“Famis” 1 éshté pamundésuar fitimi i tenderit si pasoj€ e veprimeve té t&€ dénuarit. Kurse gjykata
e shkallés sé dyté thekson faktin se té dénuarit nuk akuzohen pér céshtje té procedurés sé
prokurimit e gé kjo bie né térsi né kundérshtim me dispozitivin e aktgjykimit té gjykatés sé
shkallés sé paré dhe faktin se akuza dhe aktgjykimi kané té béjné pikérisht me c¢éshtjen e
prokurimit pasi gé si pasojé e késaj i shté mundésuar fitimi i tenderit operatorit ekonomik me

¢mim mé té pafavorshém dhe até pér shumé prej 30.000 €.

ME tutje pretendohet se ndaj té dénuarit éshté shkelur ligji penal, megé mungojné elementet
e veprés penale pér té cilén éshté shpallur fajtor dhe até dashja dhe kundérligjshméria e gé kjo
ndérlidhet me faktin se pér té u realizuar vepra penale duhet té plotésohen katér elementet dhe
até veprimi, kundérligjshméria, pércaktueshméria dhe fajésia dhe mungesa e njérit nga kéto
elemente rezulton se nuk éshté realizuar vepra penale pér té cilén i dénuari éshté shpallur fajtor

dhe éshté gjykuar.

Pretendohet se tek i dénuari nuk éshté vértetuar elementi i paré pérkatésisht veprimi pér té
kryer kété vepér penale pasi gé i njéjti ka vepruar né térési sipas kompetencave té tij né cilésiné
sekretarit té pérgjithshém té M1 dhe kompetencat i ka ushtruar konform dispozitave té tij ligjore
dhe mes kompetencave té tjera ka pasur edhe aprovimin e anétaréve té komisionit pér vlerésimin
e tenderéve si¢ ka vepruar edhe me nxjerrjen e vendimit té datés 21.06.2016 duke ndryshuar
pérbérjen e komisionit pér vlerésimin e ofertave té kompanive ofertuese né kété tender publik.
Mirépo i njéjti nuk ka pasur kompetenca té tjera pér dhénien e kontratés operatorit pérkatés pasi
gé kété kompetencé e ka pasur komisioni vlerésues si dhe menaxheri i prokurimit, si¢c edhe ka
ndodhur né rastin konkret e gé duhet pasur parasysh faktin se operatori i cili ka pasur ¢gmimin

mé té liré, pérkatésisht operatori ekonomik “F.” ishte shpallur i papérgjegjshém pér shkak t€ mos

plotésimit té kushteve e qé si rezultat i késaj nuk Kishte paragitur as ankesé duke u pajtuar me
faktin se eliminimi ishte si shkak i mos plotésimit té kushteve té tenderit pér faktin se sipas dosjes
sé tenderit udhéheqési i punishtes kishte gené i angazhuar edhe né njé projekt tjetér té késaj
Ministrie e gé nuk ishte plotésuar kushti i pércaktuar né oferté qé udhéhegési i punishtes té jeté
vazhdimisht né punishte. Pértej késaj, komisioni vlerésueses i ofertave nuk éshté vendimmarrés
por paraget vetém rekomandim pér dhénien e tenderit, kurse mbetet né pérgjegjésiné e zyrtarit
pérgjegjés té prokurimit gé té pranoj apo refuzoj kété rekomandim nga ana e komisionit dhe né
asnjé rrethané kjo nuk mund té atribuohet sekretarit té pérgjithshém té MI, por anétaréve té
komisionit dhe zyrtarit té prokurimit pasi gé i njéjti nuk ka kompetencé vendimmarrése as té
karakterit késhillues dhe as rekomandues. Pér mé tepér veprimi i té dénuarit pérkatésisht detyrimi
I tij kinse pér té protokolluar vendimin njé muaj mé herét nuk éshté vértetuar me asnjé prové
pérveg deklarimit té déshmitares V. R. e cila vet ka béré protokollimin dhe éshté pérgjegjése pér
protokollimin e shkresave - vendimeve.

Né vijim té kérkesés pretendohet se nuk éshté plotésuar as elementi i dyté, pérkatésisht
kundérligjshméria megé nxjerrja e vendimit ... nuk paraget veprim té kundérligjshém sepse éshté
nxjerr né pérputhje me nenin 48 té Ligjit Nr.03/L-189 né cilésiné e sekretarit té pérgjithshém
duke ndryshuar anétaren e komisionit, madje kundérligjshméria nuk plotésohet edhe po té
vértetohej se protokollimi ishte béré njé muaj mé herét pasi qé i dénuari nuk éshté pérgjegjés i
protokollit t& shkresave né Ministri. PE&r mé tepér, né rastin konkret pérkatésisht vepra penale pér
té cilén éshté shpallur fajtor i dénuari kryhet vetém me dashje direkte dhe kryesi duhet té jeté i
vetédijshém pér veprén e tij dhe njékohésisht pasojén e saj e qé me aktgjykimin e gjykatés sé
shkallés sé paré nuk éshté paragitur arsyetim pérkitazi me kété element, pérvec se éshté theksuar
fakti se dashja éshté vértetuar pérmes pérgatitjes superiore shkollore té té dénuarve, kurse te i
dénuari Xh. B. fakti se éshté afér gradés shkencore té doktorit té€ shkencave dhe fakti se ka
pérvojé té gjaté né menaxhimin e gé kjo paraget njé arsyetim sipérfagésor dhe absurd né
praktikén gjygésore.

Pretendohet se né veprimet e té dénuarit nuk jané manifestuar elementet e veprés penale
keqpérdorimi i pozités apo autoritetit zyrtar nga neni 422 par.1 t¢ KPRK-s&, meqé bazuar né
dispozitén ligjore veprimi i kryerjes sé késaj vepre penale ekziston né rastet kur personi zyrtar
vepron duke shfrytézuar pozitén e vet zyrtare apo autorizimin me tejkalim té kufijve té
autorizimeve té tij ose duke mos i kryer detyrat e tij zyrtare pérfiton pér vete apo pér tjetrin dhe
me Kkété rast duhet theksuar faktin se ofertuesi me ¢mimin mé té liré né kété rast ... “F.” ishte

shpallur operator i papérgjegjshém pér shkak té mos plotésimit té kushteve té kontratés-

angazhimit té mbikéqyrésit njékohésisht né dy vend punishte dhe né kété ményré fitues i tenderit

éshté shpallur operatori tjetér ekonomik.

Mbrojtésit e té dénuarit B. T., avokatét Adem Vokshi dhe Florim Lata, theksojné se
aktgjykimi i kundérshtuar i gjykatés sé shkallés sé paré nuk ka marré parasysh udhézimet e
Gjykatés sé& Apelit t&¢ Kosovés té dhéna né aktvendimin e saj PAKR.nr.24/2022 té datés
28.03.2022, megeé nuk ka eliminuar vérejtjet pérkitazi me déshminé e déshmitares E. A., sé pari
pér faktin e mos lajmérimit té kércénimit dhe detyrimit té pretenduar nga ana e saj dhe kjo déshmi
do té duhej té vlerésohej né ndérlidhje me provat tjera té administruara. Pértej késaj, arsyetimi i
paragitur pérve¢ se éshté i mangét gjithashtu nuk éshté ndérlidhur me provat tjera té
administruara, meqé po té béhej njé ndérlidhje e tillé, atéheré déshmia e késaj déshmitare do té
duhej té vlerésohej si jo e besueshme, kjo pér faktin se raporti me té cilin fitues i tenderit ishte
shpallur kompania “F.” fare nuk ishte dorézuar tek tani i dénuari, pér mé tepér, kjo déshmi nuk
ka edhe logjikén e arsyeshme pasi qé nga shkresat e Iéndés del se vetém njéra anétare e
komisionit- déshmitarja éshté larguar, kurse kané mbetur dy anétarét e tjeré e qé vota e saj né
asnjé rrethané nuk ishte voté vendimtare né pércaktimin e fituesit té tenderit.

Pretendohet se gjykata e shkallés sé paré ka refuzuar caktimin e ekspertizés pérkitazi me
shkaktimin e démit dhe se arsyetimi i dhéné se vlera e démit ndérlidhet me diferencén e ¢mimit
té fituesit t€ paré kompanisé€ “F.” dhe t€ kompanisé fitueses s€ dyté “S.” &shté n€ shumé prej
rreth 30.000 € dhe t€ cilin refuzim e kishte pérkrahur edhe gjykata e shkallés s dyté. Megjithaté
pretendohet se i dénuari éshté shpallur fajtor pér faktin se me veprimet e tij ka mundésuar marrjen
e tenderit kompanisé “S.” edhe até duke e detyruar déshmitaren E. A. té térhiget nga komisioni
dhe me kété éshté mundésuar gé fituese e tenderit t€ shpallet kompania “F.” dhe kjo tregon
domosdoshmériné e pérpilimit té ekspertizés pérmes sé cilés do té vértetoheshin faktet se cilés
kompani do té duhej ti jepej tenderi dhe se kjo paraget elementin esencial té késaj ¢éshtje pasi
gé né kété céshtje pretendimi kryesor éshté pér faktin se tenderin e ka fituar njé kompani e cila
nuk do té duhej té shpallej fituese dhe nése kjo nuk do té ndodhte, atéheré nuk do té kishte pasoja
té késaj vepre penale e me kété do t€ mungonte kundérligjshméria dhe njékohésisht géllimi i té
dénuarit. Njékohésisht pérpilimi i ekspertizés do té mundésonte edhe pércaktimin e sakté té

lartésisé sé démit gé gjithashtu paraget komponenté té réndésishme né kété ¢éshtje penale.
Né vijim té kérkesés pretendohet pér faktin se gjykata e shkallés sé paré ka tejkaluar akuzén
e paragitur nga ana e prokurorisé sé shtetit pér faktin se &shté ndryshuar pérshkrimi faktik sipas

aktakuzés dhe dispozitivit té aktgjykimit duke ndryshuar togfjaléshin tejkalon kompetencat,

ushtron ndikim (pérshkrim né aktakuzé) me fjalét ka ndérmarré veprime té kundérligjshme dhe
éshté pajtuar me shkaktimin e pasojés (pérshkrim né dispozitiv té aktgjykimit) duke béré
pérshtatje me elementet e veprés penale, dhe pér mé tepér, duke shtuar shumén prej 29.824,18 €
me ¢ka ka obliguar té dénuarit né kompensimin e késaj shume edhe pse kjo shumé nuk éshté
pérshkruar né aktakuzé me té cilén éshté rénduar pozita e té dénuarit né procedurés né favor té

prokurorisé sé shtetit.

MEé tutje theksohet se si rezultat i shkeljeve procedurale jané paragitur pretendime lidhur
me shkeljen e ligjit penal duke potencuar faktin se i dénuari nuk éshté penalisht pérgjegjés pér
veprén penale megé mungon dashja direkte dhe i cili vlerésim ishte béré nga ana e shkallés sé
dyté edhe me rastin e kthimit té késaj ¢éshtje né rigjykim, me ¢’rast jané paraqitur vérejtje serioze
pér pérshkrimin e veprimeve dhe pér realizimin e elementeve té veprés penale. Pér mé tepér,
duke u referuar né pérshkrimin e dispozitivit té aktgjykimit té gjykatés sé shkallés sé paré
theksohet se i dénuari éshté pajtuar me shkaktimin e pasojés e gé del se ky formulim éshté né
kundérshtim me dashjen direkte pasi qé pérmes késaj kryerési i veprés penale shkaktimin e
pasojés e déshiron dhe jo té pajtohet me shkaktimin e saj pasi gé kjo do té nénkuptonte dashje
eventuale dhe pér té cilén nuk duhet té pérgjigjet penalisht. Gjithashtu né kété rast mungon lidhja
kauzale mes veprimit dhe pasojés sé shkaktuar pasi gé duke u bazuar né pérshkrimin e
dispozitivit té aktgjykimit té gjykatés sé shkallés sé paré del se i dénuari Kishte detyruar
déshmitaren E. A. té jep doréheqje si kryetare e komisionit té vlerésimit té ofertave dhe me kété
i éshté mundésuar fitimi i tenderit kompanisé “S.”, mir€po kjo né asnjé rrethané nuk vértetohet
duke u bazuar né faktin se komisioni ka gené i pérbéré nga tre anétaré dhe kur té kemi parasysh
faktin se rekomandimet merren me shumicé té votave e gé ndérrimi i njé anétari nuk pérbén fuqi
votuese té mjaftueshme pér té ndryshuar géndrimin e komisionit e qé pérve¢ késaj komisioni
merr rekomandim dhe jo vendim, si¢ gabimisht éshté interpretuar e gé né kété ményré del se ka

munguar lidhja kauzale shkak-pasojé.

Gjetjet e Gjykatés Supreme té Kosovés

Gjykata Supreme e Kosovés né seancén e kolegjit shqyrtoi shkresat e 1éndés né kuptim té
nenit 435 par.1 lidhur me nenin 436 par.1 té Kodit té Procedurés Penale (KPP) dhe pas vlerésimit
té pretendimeve né kérkeseg, gjeti se:

- kérkesat pér mbrojtje té ligjshmérisé jané té bazuara.

Sipas vlerésimit té Gjykatés Supreme té Kosoveés, pretendimet e mbrojtésve té té dénuarve
jané té bazuara, ngase aktgjykimet kundér té cilave éshté parashtruar kérkesa, pérmbajné shkelje
pér té cilat pretendohet né kérkesa dhe aktgjykimi i gjykatés sé shkallés sé paré éshté marré me
shkelje esenciale té dispozitave té procedurés penale sipas dispozités sé nenit 384 par.2,
nénpar.2.7 lidhur me nenin 369 par.7 té KPP-sé, meqé gjykata e shkallés sé paré né aktgjykimit
té saj nuk ka paraqgitur arsyetim me rastin e zgjidhjes sé céshtjeve juridike, vecanérisht me rastin

e vértetimit té veprés penale dhe pérgjegjésisé penale té té dénuarve.

Sipas piképamjes sé Gjykatés Supreme té Kosovés né rastin konkret gjykata e shkallés sé
paré nuk ka paragitur arsyetim té ploté dhe té garté pérkitazi me provat e administruara, por né
aktgjykimin e saj vetém éshté béré pérshkrimi i mbrojtjes sé té dénuarve dhe déshmisé sé
déshmitaréve pa vlerésuar fare besueshmériné e deklarimeve té tyre. Pér mé tepér, me rastin
vlerésimit té déshmive nuk ka arritur gé té parages arsyetim pér secilén prové té administruar
gjegjésisht pér secilin déshmitar té dégjuar dhe posacérisht déshmitarét té cilét kané gené pjesé
e komisionit pér vlerésimin e ofertave pér tenderin né fjalé dhe déshmité e tyre jané cilésuar si
té pabesueshme pa u arsyetuar se nga ishte ardhur né pérfundim se kéto déshmi jané té

pabesueshme.

Aktgjykimi i gjykatés sé shkallés sé paré nuk ka paragitur arsyetim té géndrueshém
pérkitazi me dy aspekte té réndésishme té késaj ¢éshtje penale, sé pari refuzimin pér caktimin e
ekspertit té prokurimit, kjo duke pasur parasysh faktin se e téré baza e késaj ¢éshtje ka té béj
pikérisht me kété fushé pér té cilén njohurité dhe ekspertiza e ekspertéve do té ndihmonte né
ndricimin e késaj céshtje penale dhe ¢éshtja e dyté pérkitazi me raportin e vlerésimit té
komisionit né pérbérje prej E. A., H. D. dhe M. E., dhe i cili raport &shté pérpiluar dhe nénshkruar
nga anétarét duke rekomanduar gé fitues i tenderit té jeté ... “F.”, por e diskutueshme dhe nuk
éshté sqaruar fakti se ky raport a ishte dorézuar té dénuarit B. T. me géllim té vazhdimit mé tutje
té procedimit té késaj ¢éshtje té prokurimit.

Pértej késaj né aktgjykimin e gjykatés sé shkallés sé paré nuk ishte paragitur arsyetim i
géndrueshém pérkitazi me ofertén e ... “F.” se né fakt nga vet pérmbajtja e aktgjykimeve té
kundérshtuara del se baza e shkeljes ndérlidhet me faktin se ky operator ekonomik nuk éshté
shpallur fitues mbi faktin se ka pasur gmim mé té liré se operatori fitues, pérkatésisht ... ““S.”. Pér
mé tepér edhe vet démi i pretenduar né shumé prej 29.824,18 €, buron né térési si rezultat i
operatorit ekonomik mé té shtrenjté. Mirépo me kété rast nuk jané marré pér bazé provat

materiale dhe as déshmité e déshmitaréve, pérkatésisht anétaréve té komisionit vlerésues se

operatori ekonomik “F.” ka gené 1 papérgjegjshém pér shkak se nuk i kishte ploté€suar kushtet e

pércaktuara né tenderin e shpallur gé stafi i tij punues t€ mos angazhohet né punishte té tjera.

Sipas vlerésimit té Gjykatés Supreme té Kosovés, vérehet se né aktgjykimin e gjykatés sé
shkallés sé paré pamjaftueshém éshté arsyetuar pérgjegjésia penale e té dénuarve, pérkundér
faktit se dispozita e nenit 21 par.2 i KPRK-sé&, ka pércaktuar se: "Personi vepron me dashje
direkte kur éshté i vetédijshém pér veprén e vet dhe e déshiron kryerjen e saj”, dhe e cila
ndérlidhet me dispozitén e nenit 22 | KPRK-sé, se: “Dijenia, dashja, pakujdesia ose qéllimi i
kérkuar si element i veprés penale mund té nxirret nga rrethanat faktike ”. Bazuar né kété, del se
dashja si element subjektiv i veprés penale duhet té vlerésohet bazuar né rrethanat objektive té
veprimeve té té dénuarve dhe duke u bazuar né veprimet konkrete té tyre duhet té arrihet
konkludimi se a manifestohen apo jo elementet e késaj vepre penale e posacérisht dashja direkte
e tyre. Arsyetimi i dashjes dhe géllimit té té dénuarve duke u mbéshtetur né pérgatitjen e tyre
shkollore i theksuar né fagen e 23 té aktgjykimit té gjykatés sé shkallés sé paré né asnjé rrethané
nuk duhet té merret si bazé pér njé vendim fajésie, pérndryshe shkollimi dhe pérgatitja e tyre
shkollore mund té shérbej si rrethané né pércaktimin e llojit dhe lartésisé sé dénimit pas shpalljes
eventuale fajtor té tyre, mirépo né asnjé rrethané si pércaktues i fajésisé sé tyre, si¢ né ményré té
gabuar ka konkluduar gjykata e shkallés sé paré. Nga kjo rrjedh se né aktgjykimin e kundérshtuar
té gjykatés sé shkallés sé paré nuk éshté arsyetuar aspekti i dashjes, pérkatésisht éshté dhéné
arsyetim sipérfagésor, pérkundér faktit se dashja paraget elementin esencial subjektiv té figurés

sé késaj vepre penale.

Nga té gjitha kéto, Gjykata Supreme e Kosovés, vleréson se aktgjykimi i shkallés sé paré
éshté pérfshiré me shkelje esenciale té dispozitave té procedurés penale nga neni 384 par.2
nénpar.2.7 lidhur me nenin 369 par.7 t¢ KPPK-sg, té cilat shkelje nuk jané eliminuar me
aktgjykimin e gjykatés sé shkallés sé dyté. Pér mé tepér, shkeljet e theksuara mé lart e véné né
dyshim edhe gjendjen faktike pasi gé nuk éshté vértetuar saktésia e fakteve vendimtare dhe nga
kjo arsye, kérkesa pér mbrojtjen e ligjshmérisé ishte e bazuar, qé rezultoi me marrjen e vendimit

pér anulimin e aktgjykimeve té kundérshtuara dhe shqyrtim té serishém té késaj ¢éshtje.

Udhézimet me rastin e rigjykimit té ¢éshtjes

Gjykata Supreme e Kosovés vleréson se né rigjykim gjykata e shkallés sé paré duhet té

veproj né pajtim me vérejtjet e dnéna né kété aktgjykim dhe té administroj provat ekzistuese e

sipas nevojés edhe prova tjera e pas késaj té marr njé vendim té drejté dhe té ligjshém né kété
céshtje penalo juridike. Né rend té paré duhet té eliminoj pagartésité e zhvillimit té ngjarjes,
pérkatésisht té vértetoj hollésisht dhe saktésisht ményrén e veprimit té té dénuarve, pérkatésisht
té sqarohet né ményré té ploté dhe té drejté forma e veprimit té tyre, té analizohet né hollési e
téré dinamika e ngjarjes né ményré kronologjike prej shpalljes sé tenderit, vlerésimin e ofertave
té komisionit té paré, pérpilimi i raportit dhe ményra e dorézimit té tij tek zyrtari i prokurimit, si

dhe né fund raporti i komisionit t€ dyté qé shpalli fitues operatorin ekonomik “S.”.

Duke pasur parasysh se rasti ndérlidhet me vlerésimin e ofertave té operatoréve ekonomik
konkurrues né tender dhe se ndryshimi mes shumés mé té larté dhe mé té ulét ka paragitur bazén
e aktakuzés éshté e nevojshme angazhimi i ekspertit pérkatés i prokurimit publik i cili do té
sgaronte ¢éshtjet e diskutueshme pérkitazi me ecuriné e tenderit gé nga shpallja e tij e deri né
shpalljen e fituesit té tenderit. Né kété aspekt fokusi duhet té mbetet tek ndryshimi i komisionit
dhe ményra e dorézimit té raportit vlerésimit té ofertave nga ana e komisionit, pérkatésisht
ményra standarde e dorézimit té kétij raporti zyrtarit té prokurimit dhe veprimet e tij té métejme
né rast se nuk pajtohet me vlerésimin e komisionit vlerésues. Posacérisht té vlerésohet aspekti
ligjor i veprimit né rastet e shpalljes sé operatorit ekonomik té papérgjegjshém se né fakt a mund
té merret oferta e tij si bazé pér té paragitur shumén e humbjes, pérkatésisht pérfitimit té
operatoréve té tjeré ekonomik. Andaj, Gjykata Supreme e Kosovés, vleréson se té gjitha kéto
céshtje duhet té sqarohen pérmes njé ekspertizé té detajuar nga ana e ekspertit té fushés pérkatése,
pérkatésisht té prokurimit dhe pas késaj té veprohet brenda kompetencés sé gjykatés dhe né bazé

té tyre dhe provave tjera té€ marr njé vendim té drejté dhe té ligjshém.

Nga sa u parashtrua mé larté e né kuptim té nenit 438 par.1, nénpar.1.2 té¢ KPP -s&, u vendos

si né dispozitiv té kétij aktgjykimi.

GJYKATA SUPREME E KOSOVES - PRISHTINE
Pml.nr.253/2024, mé 18 gershor 2024

Procesmbajtési, Kryetari i kolegjit,

Bujar Balaj Afrim Shala

